
Xalqın qəzeti!

Prezident İlham ƏLİYEV:
Biz Ermənistanla Azərbaycan arasında 
imzalanacaq sülh müqaviləsi üzərində fəal 
çalışmalıyıq. Əgər biz buna nail olsaq, – mən 
buna ümidliyəm, – o zaman Cənubi Qafqazda 
tamamilə yeni bir siyasi vəziyyət yaranacaq. 
İndi məqam gəlib çatıb və hesab edirəm ki, 
bu şansı əldən vermək böyük səhv olar.

Günün sözü

xalqqazeti.az

Sənayenin inkişafı idxalı azaldır

Prezident İlham Əliyevin rəhbərliyi ilə həyata keçirilən 
uğurlu sosial-iqtisadi siyasət, eləcə də iqtisadi islahatlar nəti-
cəsində respublikamızda  iqtisadiyyatın dayanıqlığının təmin 
edilməsi, qeyri-neft sənayesinin inkişafı istiqamətində mü-

hüm addımlar atılır. Ölkənin neft amilindən asılılığının azaldıl-
ması istiqamətində geniş islahatlar həyata keçirilir.  

(ardı 7-ci səhifədə)

Qərbin iflasa məhkum “siyasi şou”su
Baş verənlər təbii qəbul 

olunmalıdır. Hərbi gücdən və 
bölgədəki vəziyyətə təsir imkanından 
məhrum olan İrəvanın siyasi 
təxribatlara əl atması çoxdan bizi 
təəccübləndirmir. Onun özünü saldığı 
burulğandan qurtulması üçün saman 
çöpündən yapışması da normal 
qəbul olunmalıdır. Amma bu zaman 
beynəlxalq hüquq və diplomatik 
etiketlə bir araya sığmayan üsul 
və gedişlərdən yararlanmaqla 
Azərbaycana qarşı başlatdığı 
“beynəlxalq yürüşün” heç bir nəticə 
verməyəcəyini də unutmasın.

Ölkəmizə qarşı belə “feyk” gediş-
lərdən birini də Ermənistanın ombuds-
manı Anait Manasyan quraşdırmağa 
çalışır. Paşinyanın təbliğat maşınının 
dünya ictimaiyyətinə Azərbaycanın Qa-
rabağ ermənilərini “etnik təmizləməyə” 
və “soyqırımı”na məruz qoymasını sı-
rımaq üçün təsdiqləyici sübutlar üzə 
çıxıbmış. Hayastanın baş nazirinin bu 
günlərdə Strasburqda Avroparlamentin 
iclasında “fitilini yandırdığı” dezinforma-
siyanı ombudsman gerçəklik donuna 
bürüməyə cəhd edir: “Azərbaycanın 19-
20 sentyabr hərbi təcavüzündən sonra 
aşkar edilən və Ermənistana gətirilən 
onlarca Qarabağ sakininin cəsədində 
işgəncə əlamətləri və bədən xəsarətləri 
var”. Bunu jurnalistlərə bəyan edən Ma-
nasyan bu yolla Azərbaycanın Qarabağ 
ermənilərini “etnik təmizləməyə” məruz 

qoymasını “sübut etməyə” çalışır. Belə 
məqamda deyirlər, adımı sənə qoyum, 
səni də yana-yana. Axı həmin antiter-
ror tədbirlərindən bir gün sonra Ermə-
nistan baş naziri “Qarabağın erməni 
sakinlərinə qarşı təhdid və təhlükəni 
görmədiyini” özü bəyan etmişdi. Amma 
üstündən bir ay keçməmiş Ermənis-
tanın “ictimai-siyasi xadimləri” sanki 
yuxudan ayılıb Bakıya qarşı yalan və 
saxtakarlıqla dolu növbəti dezinforma-
siyanı üfürməyə başladılar. Elə həmin 
məqamda kimlər tərəfindən öldürüldü-
yü hələ bilinməyən Qarabağ ermənilə-

rinin “işgəncə izləri tapılmış cəsədlə-
ri” ortaya çıxdı. Heç şübhə yoxdur ki, 
İrəvanın bu uydurma və ittihamları ən 
çirkin üsulla Bakının beynəlxalq imicinə 
zərbə vurmaq, dünya birliyinin gözün-
də Azərbaycanı ləkələmək məqsədini 
daşıyır. Bu çirkin kampaniyada erməni 
KİV-i fəal iştirak edir. Ombudsmanın 
havadan qapdığı, konkret adama və 
fakta söykənməyən açıqlaması ictimai 
rəylə manipulyasiyadan başqa bir şey 
deyil.

(ardı 3-cü səhifədə)

Abşeron gölləri vaxtilə öz təbiətinə 
görə nadir sututarlar siyahısına daxil 
edilib. Bu su ehtiyatlarından sosial-
iqtisadi ehtiyacların ödənilməsində 
istifadə olunub. Lakin sonrakı illərdə 
sənayenin, xüsusilə də neft sektorunun 
inkişafı ilə əlaqədar müxtəlif 
tullantıların və kimyəvi birləşmələrin 
təsiri ilə həmin göllər kəskin 
çirklənməyə məruz qalıb. 
Bu azmış kimi, yarımadada vaxtilə 

kənd təsərrüfatı məqsədilə istifadə olun-
muş torpaqlarda son illərdə salınmış 
yeni-yeni yaşayış massivlərinin tullan-
tı sularının da  ətraf göllərə axıdılma-
sı problemi bir qədər də dərinləşdirib. 

Beləcə, 200-ə yaxın müxtəlif süni və 
təbii göl baxımsızlıq ucbatından çirkab 
mənbəyinə çevrilib. Halbuki vaxtilə bu 

göllərin bir çoxu respublikamızın əsas 
duz mənbələrindən olub. 

(ardı 10-cu səhifədə)

Samvelsayağı  
Alma-Ata Bəyannaməsi 

Məlum olduğu kimi, bu ilin sentyabrında Azərbaycanın 
həyata keçirdiyi lokal xarakterli antiterror tədbirlərindən 
sonra özünü buraxdığını elan edən Qarabağdakı separatçı 
rejimin sabiq rəhbəri, hazırda Ermənistanda olan Samvel 
Şahramanyanın dili açılıb. 

Əslində, onun buna məcbur edildiyini də söyləmək müm-
kündür. Bir qrup başıpozuq aksiya keçirib və tələblər irəli 
sürərək deyiblər ki, bəs “artsax” ölməyib filan. Ancaq hər bir 
halda Şahramanyan sentyabrda imzaladığı sənədlə bağ-
lı  deyə bilərdi ki, daha rejim fəaliyyət göstərmir. Amma belə 
deməyib, əksinə, bildirib ki, heç kəs qondarma “Dağlıq Qara-
bağ Respublikası”nı ləğv edə bilməz. Sən demə, ortada refe-
rendum var imiş. 

Əvvəlcə buna diqqət yetirək görək Samvelin haqqında söz 
açdığı referendum nə deməkdir. Deməli, 10 dekabr 1991-ci 
ildə azərbaycanlıların boykot etdikləri və yalnız ermənilərin 
qatıldıqları referendumun nəticəsinə görə “müstəqillik qə-
rarı” çıxarılmış və 1992-ci il yanvarın 6-da “Dağlıq Qarabağ 
Respublikası”nın “müstəqilliyi” “rəsmən” elan edilmişdi. Buna 
qədər isə 26 noyabr 1991-ci ildə “Azərbaycan Respublikası-
nın Dağlıq Qarabağ Muxtar Vilayətini ləğv etmək haqqında” 
Azərbaycan Respublikasının Qanunu qəbul edilmişdi. Qanu-
nu Prezident  Ayaz Mütəllibov imzalamışdı.

(ardı 3-cü səhifədə)

İqtisadi yüksəliş ölkənin maliyyə imkanlarını genişləndirir

Paris və İrəvanın “minalanmış” sifətləri

Səhifə  7

Azərbaycan elmini dünyada 
yüksəldən biokimyaçı

Səhifə  8

Göllər Azərbaycanın görən gözüdür

Ermənistan 
revanşizmə sürüklənir

Ermənistanla Azərbaycan arasında münasibətlərin normallaşmasında, sülh 
müqaviləsinin imzalanmasında, bütövlükdə, Cənubi Qafqazda sabitliyin və 
əmin-amanlığın yaranmasında maraqlı olmayan bir sıra Qərb ölkələri İrəvanı 
revanşizmə sürükləməkdən əl çəkməkdə maraqlı görünmürlər. Onlar hər vəchlə 
çalışırlar ki, Ermənistan sülhə yaxınlaşmasın, bölgədə yeni status-kvo yaransın 
və bu vəziyyət növbəti onilliklər ərzində davam etsin.

(ardı 4-cü səhifədə)

II YAZI
(əvvəli 1-ci səhifədə)

Ekologiya və Təbii Sərvətlər Nazir-
liyinə Abşeron yarımadasında yerləşən 
duzlu göllərlə bağlı ünvanladığımız sor-
ğuya cavab olaraq bu sahədə ekoloji 
vəziyyəti ağırlaşdıran səbəblərdən biri 
kimi əhalinin sayının getdikcə artması 
nəticəsində mövcud göllərin ətrafındakı 
mühafizə zonalarında kortəbii yeni ya-
şayış massivlərinin salınması göstərilir. 
Qeyd olunur ki, həmin ərazilərdə sürətlə 
yaşayış evləri tikilir, məhəllələr salınır, 
amma mərkəzləşdirilmiş kanalizasiya sis-
teminin qurulması unudulur. Belə şəraitdə 
isə əhali məişət-çirkab sularının birbaşa 
yaxınlıqda olan göllərə və ətraf ərazilərə 
axıdılması məcburiyyəti ilə qarşılaşır. Nə-
ticədə, həmin su hövzələri zərərli mad-
dələrlə çirklənərək güclü antropogen tə-
sirlərin mərkəzinə çevrilir. 

Məlumatda Abşeron yarımadasında 
həcm baxımından 14 iri gölün–Xocəsən, 
Qırmızı, Puta, Qu, Masazır, Mirzələdi, 
Qızılnohur, Pirşağı, Kürdəxanı, Bülbülə, 
Binəqədi, Zabrat, Zığ və Böyükşorun ad-
ları çəkilsə də, onların hansı ekoloji təsir-
lərə məruz qalmasının üzərindən sükutla 
keçilir. Halbuki açıqlamanın əvvəlində göl-
lərin sadalanan səbəblər üzündən çirklən-
məsi bildirilir. Məsələn, min hektara yaxın 
sahəni əhatə edən  Masazır gölünün Bakı 
şəhərindən 21 kilometrlik məsafədə, Ab-
şeron rayonunun Masazır qəsəbəsinin 
yaxınlığında yerləşdiyi,  suyunda duzlulu-
ğun yüksək olması-110  promil təşkil etdiyi 
vurğulansa da, kənar təsirlərə məruz qal-
ması barədə heç bir söz deyilmir. 

Əslində, adıçəkilən nazirliyə ünvan-
ladığımız yazılı sorğuda da məqsəd 
Masazır gölünün, eləcə də digər su höv-
zələrinin zərərli maddələrlə çirklənərək 
antropogen təsirlərə necə məruz qalma-
sını öyrənmək və qurumun bu barədə 
gördüyü tədbirlərin nəticəsi barədə oxu-
cuları tanış etmək idi. Lakin məlumatın 
ilk abzasında göllərin acınacaqlı vəziy-
yətini ifadə edən ümumi qeydləri nəzərə 
almasaq, qalan hissədə məlum statistik 
göstəricilərdən savayı, narahatlıq doğu-
ran vəziyyət barədə heç nə vurğulanmır. 
Belə olan təqdirdə, materialın hazırlan-
masında ümumi müşahidələrimizə, sa-
kinlərin fikirlərinə, ən əsası isə ekspert 
rəyinə əsaslanmalı olduq. 

Masazır gölü ətrafında indi illər əvvəl-
ki mənzərədən əsər-əlamət yoxdur. Evlər 
duzlu su hövzəsinin, necə deyərlər, artıq 
bir addımlığındadır. Gölün lap yaxınlığın-
da Badam bağının yerində Villa Badam 
kimi yeni yaşayış məntəqəsi diqqət çəkir. 
Binalar və drenajsız sərt örtüklər (asfalt və 
beton), həmçinin kanalizasiya sisteminin 
qurulması hövzəyə daxil olan yağış və 
qrunt sularının azalmasına səbəb olur. 
Şübhəsiz ki, belə bir vəziyyət gölə su axı-
nına mənfi təsir göstərir və hövzəni quru-
ma təhlükəsi ilə üzləşdirir.  

Burada bir məqamı da zəruri olduğu 
üçün bir daha xatırladırıq. Qeyd edildiyi 
kimi, Masazır qəsəbəsinin müəyyən his-

səsində, eləcə də Novxanı yaşayış sahə-
sində artıq bir neçə ildir ki, kanalizasiya 
sistemi işləyir. Mütəxəssislərin fikrincə, 
bu, adamda gölün ekoloji vəziyyətinin 
qorunması təsəvvürü yaratsa da, əslin-
də, kanalizasiya sistemi təbii su axınının 
məhdudlaşdırılmasına, bura daxil olan 
yağış və qrunt sularının azalmasına, kə-
nar ərazilərdəki tullantı sularının yenidən 

gölə sızmasına, nəticədə, gölün quruma 
təhlükəsi ilə üzləşməsinə şərait yaradır.   

Beləliklə, gölün quruma ehtimalının 
qarşısını almaq üçün ən yaxşı həll yolu 
gölətrafı ərazini əvvəlki vəziyyətə gətir-
mək, başqa sözlə, hövzəyə istiqamət-
lənən su axınını təmizləməklə onu ye-
nidən Masazır gölünə yönəltməkdir. 
Bununla yanaşı, sözügedən coğrafi sahə 
təmiz saxlanılmalı, ora məişət tullantıları-
nın və plastik torbaların atılmasına imkan 
verilməməlidir. Çünki küləkli günlərdə 
həmin tullantılar hava axını ilə gölə tö-
külür. Bütün bunlar isə təbiətin yaratdığı 
bu zəngin potensialın–sirli göl ekosiste-
minin şüurlu insan əli ilə məhv edilməsi-
nin, mədəni və təbii dəyərlərin üzərindən 
xətt çəkilməsinin, gölün qorunmasına, 
istismarına laqeyd yanaşılmasının bariz 
göstəricisidir.   

Yeri gəlmişkən, Abşeron rayonunun 
Masazır qəsəbəsi ərazisində yerləşən 
su hövzələrindən biri də “Zibilli gölü”dür. 
Yəqin ki, bu ad ona gözdən-könüldən 
uzaq düşdüyü, nəzarətsiz qaldığı illərdə 
verilib. Başqa sözlə, hövzə yaxın əra-
zidəki evlərin tikintisindən sonra orada 
yaranan və sürətlə genişlənən yaşayış 
sahəsinin məişət tullantılarının atıldığı 
yerə çevrilib. Təbii ki, ərazinin kanalizasi-
ya sistemindən tullantılar da bura axıdılır. 
Artıq gölün adı tarixə qovuşur, doldurula-
raq yerində evlər tikilir. Avqust ayında hə-
min ərazidə olarkən, gölün qurudulması 
prosesi sürətlə davam etdirilirdi. Müraciət 
etdiyimiz müvafiq dövlət qurumlarından 
isə heç biri məişət tullantılarının doldurul-
ması ilə gölün qurudulmasının səbəbini 
izah etməyə maraq göstərmədi. Sakinlər 
isə yaxın günlərdə gölün yerində yaşayış 
sahəsinin salınacağını bildirdilər... 

Oxşar problemlərə ölkəmizin müxtəlif 
bölgələrində yerləşən göllərdə də təsa-
düf olunur. Əsasən, Şəki–Qax və Aran 
bölgələrində yerləşən, vaxtilə duzlu göl-
lər kimi tanınan su hövzələri artıq ekoloji 
fəlakətlə üz-üzə qalıb desək, yəqin, ya-
nılmarıq. Son illər həddindən artıq çirk-
lənməyə məruz qalmış bu göllər hazırda 
duzlu göl yox, sadəcə, çirkab mənbəyini 
xatırladır. Üstəlik, həmin göllərin duzçök-
dürmə səviyyəsi də əvvəlki illərlə müqa-
yisədə xeyli azalıb. Hazırda yerli sakin-
lər tərəfindən bu göllərdən çıxarılan az 
miqdarda duzdan heyvanlara yem kimi 
verilməsi hallarına təsadüf olunur ki, bu 
da yodlaşdırılmamış məhsul olduğundan 
qanunsuz sayılır. Belə ki, “Yod çatışmaz-
lığı haqqında” Azərbaycan Respublika-
sı Qanununun 8.3 maddəsinə əsasən, 
ölkədə yodsuz duzun istehsalı, idxalı, 
hətta heyvanlara yem məqsədilə veril-
məsi qadağan edilib. 

Göründüyü kimi, Abşeron yarımada-
sında, eləcə də ölkəmizin ayrı-ayrı əra-
zilərində təbiətin insanlara bəxş etdiyi 
zəngin oksigen mənbəyi olan göllər elə 
insanın öz əli və əməli ilə zaman-zaman 
ekoloji terrora məruz qalıb. Əvvəllər öz 
sərvətlərini duz və müalicəvi palçıq şək-
lində insanlara bəxş edən göllər indi, sa-
dəcə olaraq, zibil poliqonunu xatırladır. 
Necə deyərlər, kimin əlinə nə keçirsə, bu 
göllərə və ya onların ətrafına atır. Nəti-
cədə, təbii sərvətlərimiz olan göllər təmiz 
su mənbəyindən, az qala, kimyəvi ele-
mentlər poliqonuna çevrilib. Son illərin 
ekoloji terrorununun qurbanına çevrilmiş 
həmin sututarların təmizlənərək əhalinin 
istifadəyə qaytarılması isə xeyli zaman 
və vəsait tələb edir.

Vaqif BAYRAMOV  
Mirbağır YAQUBZADƏ  

Göllər Azərbaycanın görən gözüdür
Bəs niyə onları kor qoymuşuq?

Vaqif MƏMMƏDOV, 
ETN Geologiya və Geofizika 
İnstitutu hidrologiya və 
geoekologiya şöbəsinin rəhbəri,
coğrafiya elmləri doktoru

Hazırda ölkəmizin ayrı-ayrı ərazilə-
rində tərkibində müxtəlif miqdarda duz-
lar olan onlarca göl mövcuddur. Bunlar, 
əsasən, isti iqlimə malik  ərazilərdə yer-
ləşir. Həmin göllərin əksəriyyəti Abşeron 
yarımadasında, qismən də Şəki və Qax 
rayonlarının cənub hissələrində, eləcə də  
Salyan  rayonun ərazisində, Kür çayının 
sol sahilindədir.

Hələ orta əsrlərdə, bəlkə də daha 
qədim dövrlərdə insanlar Abşeron yarım- 
adasında olan şor göllərdən duz istehsa-
lında istifadə ediblər. Çox təəssüf ki, ha-
zırda bu göllərin bir neçəsi istisna olmaqla 
qalanları  çirklənməyə məruz qaldığından 
onlardan duz istehsal etmək mümkün 
deyil. Amma həmin ərazidə yerləşən Bö-
yük Şor, Masazır, Mizələdi, Fatmayı, Kür-
dəxanı, Qala, Zığ, Məhəmmədi (az miq-
darda) su hövzələrindən vaxtilə kifayət 
qədər duz istehsal olunub. Keçmişdə yerli 
sakinlər bu göllərdən duzların toplama 
vaxtını bilirdilər. Hətta 19-cu əsrin məlu-
matlarında qeyd olunur ki, əhali duzu top-
layıb qurudaraq satış məqsədilə istifadə 
edir və ya başqa əmttə ilə dəyişirdi. 

Yeri gəlmişkən, hələ İkinci Dünya mü-
haribəsinə qədər Böyük Şor gölündən 
xeyli duz çıxarılırdı və orada “Baksol”, 
Bakı Duz Təşkilatı fəaliyyət göstərirdi. Hə-
min dövrdə “Baksol” gölünün şimal-qərb 
sahillərində hovuzlar var idi. Günəşin isti-
liyi nəticəsində quruyan həmin hovuzların 
dibinə duz çökür və məhsul yaxınlıqda 
yerləşən istehsal müəssisəsində emal 
olunaraq satışa çıxarılırdı. Sonralar neft 
sənayesinin inkişafı ilə əlaqədar Abşeron 
yarımadasındakı digər göllər kimi, Böyük 
Şor gölü də çirklənməyə məruz qaldı. 

Abşeron yarımadasında yerləşən 
Böyük Şor gölü ilə yanaşı, Fatmayı, Kür-
dəxanı, Qala və Zığ gölləri də duz isteh-
salı əhəmiyyətini çoxdan itiriblər. Çünki 
quruda neft sənayesinin inkişafı zamanı 
quyularda çoxsaylı fontanlar baş verirdi. 
Zaman-zaman həmin fontanların nefti 
relyefin alçaq yerlərinə yayılıb toplanırdı. 
Abşeronda da ən alçaq yerlər məhz hə-
min çökəkliklərdir ki, onların da çoxu bu 
göllərlə tutulub. Ötən müddətdə həmin 
göllər o qədər çirklənib ki, indi onlara 
göl yox, sadəcə, çirklənmiş su hövzəsi 
demək olar.  Digər tərəfdən, həmin göl-

lərə xeyli neft-mədən, lay suları, emal 
zamanı əmələ gələn tullantı suları yığıl-
dığından artıq orada duzyığılma prosesi 
baş vermir. 

Abşeronun qərb hissəsində, Qobus-
tan sərhədinə yaxın ərazidə də xırda 
duzlu göllər çoxdur. Bu göllər yeraltı duzlu 
sularla qidalansa da, hazırda onların heç 
biri, demək olar ki, duz çökdürmür. Bu-
nunla yanaşı, yaxınlıqda yerləşən Şirin 
nohur, Dadlı çala, Şorlu çala, Meyliqulu 
çala, Əyriçala şor və s. göllər yayda qu-
ruyur. Hələlik həmin ətraflarda sənaye və 
ya emaledici sənaye sahələri, yaşayış 
məntəqələri olmadığına görə göllər ha-
zırda təbii vəziyyətdədir. Bu göllər yayda 
qurusa da, onların dibinə duz çökmür.

Digər iki böyük gölün biri respublika-

ərazisində yerləşən Duzdağ gölüdür. Bu 

da mövcuddur. Yeraltı duzlu sularla qi-
dalanan gölün sahəsi 4 kvadratkilometrə 
yaxın,  uzunluğu 5, eni isə 1 kilometrdir. 
Amma duzu istifadəyə o qədər də yarar-
lı olmadığından ondan istifadə edilmir. 
Bununla yanaşı, orada maqneziumlu acı 
duzların üstünlük təşkil etməsi də istis-
na olunmur. Yay fəslində Duzdağ gölü, 
demək olar ki, tam quruyur və ya quruma 
həddinə çatır. 

Şəki rayonunun asağı, cənub his-
səsinə yaxın ərazidə yerləşən Acınohur 
gölünün də böyük sutoplayıcı hövzəsi 
var. Burada suyun səthinin hündürlüyü, 
təqribən, 107 metr səviyyəsindədir. İlin 
fəsillərindən asılı olaraq gölün səthi 10-12 
min kvadratkilometr təşkil edir. Amma göl 
çox dayazdır. Suyun bol olduğu vaxtlarda 
heç bir metrə belə çatmır. Ətrafları düzən-
lik olan ərazilər ağappaq rəngdədir. Bu 
gölün mənbəyini həm yeraltı sular, həm 
də ətrafda formalaşan yağış və qar suları 
təşkil edir. 

Bu gün çirklənmə səviyyəsi az olan 
yeganə duz mənbəyi Masazır gölüdür. 
Məlum olduğu kimi, hazırda həmin göl-
dən duz çıxarılır və yaxınlıqdakı zavodda 
istehsal olunaraq satış üçün hazırlanır. 
Bununla yanaşı, Masazır gölünün yaxın-
lığında, şərq tərəfdə yerləşən Mirzələdi  
gölündən də duz çıxarılıb və həmin müəs-

sisədə təmizlənir. Əslində bu gün Masazır 
və Mirzələdi gölləri də çirklənməyə məruz 
qalır. Çünki onların ətrafında iri yaşayış 
məskənləri–Masazır, Novxanı və Saray 
qəsəbələri yerləşir. Amma bu göllərin çirk-
lənmə səviyyəsi az olsa da, düşünürəm 
ki, vaxtında tədbir görülməsə, onların 
suyu da, duzu da çirklənəcək.

Əfsuslar olsun ki, təbii vəziyyətdə 
duzçökdürən göllərimiz ilbəil azalır. Belə 
ki, Masazır, Mirzələdini, eləcə də Acıno-
hur və Duzdağı (bir sıra xırda göllərin isə 
elə bir əhəmiyyəti yoxdur) nəzərə alma-
saq, başqa duz mənbəyimiz qalmayıb. 
Abşeron yarımadasında, eləcə də ölkə-
mizin digər ərazilərində yerləşən duzlu 
göllərin çirklənməsi respublikamızı duz 
istehsalında xeyli geri salıb. Əgər həmin 
göllər çirklənməyə məruz qalmasaydı, 
Azərbaycanın xeyli sayda duz mənbəyi 
olardı. Amma vaxtilə bu göllərdən çıxarı-
lan duz məişətdə istifadəyə tam yarayırdı. 
Digər göllərin, eləcə də Acınohur və Duz-
dağ su hövzələrinin duzları bir az texniki 
xarakterli idi. Həmçinin o göllərin dibində 
bioaktiv maddələrlə zəngin lil kütləsi, pal-
çıq əmələ gəlirdi. Bu isə bir sıra xəstəlik-
lərin sağalmasına kömək edirdi. 

Yeri gəlmişkən, Elmi-Tədqiqat Kuror-
tologiya İnstitutu tərəfindən ötən əsrin 
30-50 ci illərində götürülmüş çoxsaylı 
nümunələr də həmin palçığın müalicə-
vi əhəmiyyətini tam sübuta yetirmişdi. 
Təəssüf ki, artıq duzla yanaşı, o palçıq da 
yoxa çıxıb. Çünki göllər çirklənməyə mə-
ruz qaldığından əvvəlki bioaktiv qüvvəsi-
ni, müalicəvi əhəmiyyətini itirib. Əgər bu 
göllər çirklənməsəydi, onların sahilində 
müalicəvi sanatoriyalar təşkil etmək olar-
dı, ətrafdakı duzlu aerozollarla bol hava 
ilə də nəfəsalma sistemi zəif olan adamlar 
yaralana bilərdi.     

Başqa bir misal. Zığ qəsəbəsinin cə-
nubunda dənizə yaxın yerdə bir balaca göl 
var. Camaat adına Duzlu göl deyir. Vaxtilə 
həmin göl dənizin balaca bir körfəzi olub. 
Sonradan Xəzərin səviyyəsi aşağı düşdü-
yündən həmin ərazi dənizdən aralanıb və 
vaxtilə yaxınlıqdakı neft quyularının yod-
lu-bromlu, bir qədər də yeraltı suları ilə qi-
dalanmağa başlayıb. Əhali gölün suyunun 
və dib hissəsinə yığılan palçığın müalicəvi 
xarakter daşıdğını düşünərək yay ayların-
da ora axın edir. 

Düşünürəm ki, həkim-bioloqlar, kuror-
toloqlar Duzlu gölün ərazisində lazımi tə-
dqiqat aparıb bu barədə rəy verməlidirlər. 
Əgər sözügedən gölün müalicəvi əhə-
miyyəti təsdiqlənsə, onun çirklənməsinin 
qarşısı dərhal alınmalı və ərazidə hökm 
sürən antisanitar vəziyyət aradan qaldırıl-
malıdır.

Ekspert rəyi

Üzümçülük aqrar-sənaye kompleksinin ən gəlirli sahələrindəndir. Vaxtilə Azər-
baycanda kənd təsərrüfatından əldə edilən ümumi mənfəətin 30 faizi üzümçü-
lüyün payına düşürdü. Keçən əsrin 80-ci illərində isə üzümçülük iqtisadiyyatın 
aparıcı sahəsi olan neft sənayesi ilə rəqabət apararaq dövlət büdcəsinin forma-
laşmasında mühüm yer tuturdu.

1984-cü ildə Azərbaycanda üzümlüklə-
rin ümumi sahəsi 280 min hektara çatdırıl-
mış, həmin il ilk dəfə olaraq 2,1 milyon ton 
üzüm istehsal edilib. Şamaxı, Cəlilabad, 
Ağdam, Füzuli, Xanlar, Qazax, Tovuz və 
Şəmkir rayonlarının hər birində ildə 100 
min tona qədər üzüm tədarük edilirdi. 

Üzümçülük Ağdam rayonunda da 
ənənəvi təsərrüfat sahələrindən biri sayı-
lırdı. 1985-ci ildə 21,3 min hektar sahədən 
104 min ton üzüm istehsal edilib. 1980–
1988-ci illər ərzində rayonda üzüm istehsalı 
ölkə üzrə istehsalın təqribən 7,2 faizini təş-
kil edib. Həmin dövrdə Ağdamda şərabçı-
lıq sənayesinin inkişaf etdirilməsinə, şərab 
məhsullarının keyfiyyətinin yüksəldilmə-
sinə və çeşidinin genişləndirilməsinə dövlət 
tərəfindən böyük diqqət yetirilirdi. Burada 
istehsal olunan şərab məhsulları dünyanın 
müxtəlif ölkələrinə ixrac olunurdu. 

Ağdamdan həm də qış aylarında Azər-
baycan və SSRİ-nin digər şəhərlərinin 
əhalisinə təzə üzüm məhsulları tədarük 
edilirdi. Bu məqsədlə rayondakı “Qara-
bağ” üzümçülük və şərabçılıq sovxozunda 
soyuducu tikilmişdi. Bu qurğu o dövrün 
ən son texnologiyalarına əsaslanırdı. La-
kin keçmiş İttifaq rəhbərliyinin alkoqolizm 
və sərxoşluğa qarşı mübarizə tədbirləri 
haqqında 1985-ci ildə qəbul etdiyi qərar 
Ağdamda da üzümçülüyün inkişafına cid-
di zərbə vurdu. Bu qərəzli qərardan sonra 
üzüm sahələri azaldılaraq 1988-ci ildə 15,5 
min hektara düşdü. 1988-ci ildə üzümlük-
lərdən 86,1 min ton məhsul əldə edildi.

Digər tərəfdən, 90-cı illərin əvvəllərin-
də ölkədə yaranmış vəziyyət bu sahənin 

tənəzzülünə səbəb oldu. İstehsalçılarla is-
tehlakçılar arasında ənənəvi münasibətlər 
pozuldu və nəticədə bir sıra üzümçülük–
şərabçılıq müəssisələri fəaliyyətini dayan-
dırdı. Üzüm sahələrinin bir hissəsi işğal 
altına düşdü. Rayonun işğal edilməyən 
ərazilərində isə bir neçə hektar üzüm bağ-

ları qaldı. Bu sahəyə maraq tamamilə azal-
dı və onun  yerini taxıl zəmiləri tutdu.

Bu barədə Ağdamdan məcburi köçkün 
Nadir Alışov dedi:

– Üzümçülük Ağdamın ən gəlirli sahə-
si idi. Burada şərabçılığı inkişaf etdirmək 
üçün bütün imkanlar vardı. 17 şərab za-
vodu, 50 min hektar üzüm bağının olması 
dediklərimin təsdiqidir. Bu diyar həm də 
bazara çıxartdığı şərab və konyakı ilə məş-

hurlaşmışdı. Yadımdadır, “Ağdam” şərabı 
Rusiyada satışa çıxarılan kimi mağazala-
rın qarşısında uzun növbələr yaranırdı. Bu 
içkini digər portveynlərdən fərqləndirən üs-
tünlük onun tərkibində 8 faiz şəkər və spir-
tin tündlüyünün 19 faiz olması idi. 

Sovet İttifaqı dövründə Rusiya bazarına 
həm ucuz, həm də keyfiyyətli içki lazım idi. 
Bu səbəbdən “Ağdam” şərabının alıcı qüv-
vəsi böyük idi. Bu vaxtadək “Ağdam” şərabı 
ilə bağlı o dövrdə yayılmış bir söhbəti də 
unutmamışam: “Bir dəfə Ağdamın birinci 
katibi qurultayda iştirak etmək üçün Mosk-
vaya gedir. Qurultaydan sonra qəzet almaq 
məqsədilə növbəyə dayanır. Birdən admi-
nistratorun “Ağdam”, “Ağdam” deyə qışqır-
dığını eşidir. Katib də “buradayam, eşi-
dirəm” deyə cavab verir. Administrator “siz 
niyə növbəyə dayanmısınız, bütün ruslar 
sizin şərab üçün növbəyə dayanır” - deyə 
bildirir. Katib növbədənkənar buraxılır”. 

Şərab zavodunda işlədiyim dövrdə 
“Ağdam” portveynin hazırlanmasında “Ba-
yanşirə”, “Rkatsiteli” üzüm sortlarından is-
tifadə edilirdi. “Ağdam” konyakı da keyfiy-
yətinə görə seçilirdi.

Həmin vaxtlar Ağdamın Seyidli məhəl-

ləsindəki həyətimizdə üzüm talvarı düzəlt-
mişdim. Sözün düzü, tingləri şərab za-
vodundan gətirmişdim. Yaxşı da məhsul 
verirdi. Şəhəri Ermənistan silahlı qüvvələri 
işğal etdikdən sonra uzun illər Ağdamı zi-
yarət edə bilmədim. Bu günə şükür edirəm. 
Artıq Ağdam 3 ildir azad edilib, iki dəfə 
doğma şəhərimdə olmuşam. Birinci dəfə 
evimizin yerini çox axtarsam da tapa bil-
mədim. İkinci səfərimdə isə evimizi həyəti-

mizdəki üzümdən tanıdım. Əlbəttə, evdən 
əsər-əlamət yox idi, yerində daş qalağı 
qalmışdı. Talvarın dəmiri də sökülüb aparıl-
mışdı. Amma üzüm tənəyindəki salxımları 
gördükdə çox sevindim. Həyəcanla yaxın-
laşıb bir salxım qopartdım. Gilələri necə 
də şirin idi. Sanki, illərlə günəş şüalarını 
canına çəkmiş, şirinləşmiş və ev sahibini 
gözləmişdi. Yedikcə o istiliyi hiss edirdim. 
Doyunca doğma torpağın havasını sinəmə 
çəkdim. Mənə bir rahatlıq gəldi. Tezliklə 
ailəmlə Ağdama, öz doğma şəhərimə qa-
yıdacağıma inanıram. Həyətimdəki üzüm 
tingləri üçün yenidən talvar düzəldəcəyəm. 
O ayrılıq illərini onlara qulluq etməklə unut-
mağa çalışacağam. Bir arzum da var: 
İstərdim ki, Ağdam rayonunda üzümçülük 
və şərabçılıq yenidən dirçəldilsin.  

Üzümçülüyün inkişafı ilə bağlı qəbul 
edilən dövlət proqramları hazırda Ağdam-
da öz müsbət nəticələrini verir və salınan 
üzüm bağlarının sahələri və istehsalı artır. 
Bunu statistik rəqəmlər də təsdiqləyir. Əgər 
2011-ci ildə Ağdamın üzüm sahələrindən 
357 ton məhsul yığılmışdırsa, 2019-cu ildə 
bu göstərici 402 ton, 2022-ci ildə 405 ton 
olub. 2025-ci ildə isə rayonda 3,8 min ton 

üzüm istehsal edilməsi proqnozlaşdırılıb. 
Bu həm məhsuldarlığın artması, həm də 
yeni salınmış üzüm bağlarının məhsul ver-
məsi ilə bağlıdır.

Bundan əlavə, “Ağdam” şərabının əv-
vəlki şöhrətinin qaytarılması istiqamətində 
addımlar atılır. Ölkə rəhbərliyi İxracın və İn-
vestisiyaların Təşviqi Agentliyinə (AZPRO-
MO) bu brendi dirçəltmək və populyarlaş-
dırmaq üçün göstəriş verib.

AZPROMO-un sədri Yusif Abdullayev 
bildirib ki, bunun üçün İqtisadiyyat Nazirli-
yinə və rəhbərlik etdiyi quruma  “Ağdam”ın 
coğrafi və əmtəə nişanı kimi qeydiyyata 
alınması tapşırılıb. Bu məhsul əsasən, 
yerli avtoxton üzüm sortları ilə istehsal olu-
nacaq. 

Hazırda ölkədə “Bayanşirə”, “Məd-
rəsə”, “Xindoqnı” kimi yerli sortların yetiş-
dirilməsinə böyük diqqət yetirilir. Bu növlər 
ağ və qırmızı şərabın istehsalı üçün istifa-
də olunur. “Ağdam” brendinin dirçəldilməsi 
də avtoxton “Bayanşirə” sortunun inkişafı 
üçün səmərəli platforma olacaq.    

